
Behean sinatzen duten talde parlamentarioen eledunek, Legebiltzarreko Erregelamenduan ezarritakoaren babesean, honako mozio hau aurkezten dute, Parlamentu honetako Bizikidetasunaren eta Nazioarteko Elkartasunaren batzordean eztabaidatzeko:
Mozio hau betetzeari buruzko jarraipena Nafarroako Parlamentuko Bizikidetasunaren eta Nazioarteko Elkartasunaren Batzordean egin dadila eskatzen dugu. 
Zioen azalpena
Estatu Batuek Kuba "terrorismoa sustatzen duen estatu" izendatzea zinikoa eta krudela da, eta nazioarteko zuzenbidea urratzen du argi eta garbi. Izendapen hori, zeina 2015ean erretiratu baitzen Obamaren administrazioak ebaluazio zorrotza egin eta gero, berriz aplikatu zitzaion Kubari Trump lehendakari izan zen azken egunetan, uhartearen aurka egin zuen gerra ekonomikoaren kanpainaren azken ekintza modura.
Izendapena krudela da Kubako herriaren sufrimendua maximizatzeko taxutu zelako, haren ekonomia ito, familiak lekualdatu eta, are, laguntza humanitarioaren fluxua murriztuz. NBEren adituen arabera, izendapenak "oinarrizko giza eskubideak ahuldu ditu, elikatzeko eskubidea, osasunerako eskubidea, hezkuntzarako eskubidea, eskubide ekonomiko eta sozialak, bizitzeko eskubidea eta garapenerako eskubidea barne".
Izendapena ilegala da, zeren, NBEren aditu juridikoen arabera, ahuldu egiten baititu "estatuen berdintasun subiranoaren printzipioa, estatuen barne-aferetan esku hartzeko debekua eta nazioarteko gatazkak modu baketsuan konpontzearen printzipioa". Izendapenak ekarri dituen zigor muturreko eta lurraldez kanpokoek, beraz, nazioarteko zuzenbidea urratzea dakarte inondik ere.
2024ko maiatzean, Estatu Batuekin terrorismoaren aurkako borrokan "erabat kolaboratzen ez duten" zerrendatik atera zuen azkenik Estatu Batuetako Estatu Departamentuak. Baina hori ez da aski. Kubak sufritzen jarraitzen du, nazioarteko ekonomiatik modu ziniko, krudel eta ilegalean baztertzearen ondorioz.
2025eko urtarril honetan, Biden Administrazioak Kuba "terrorismoa sustatzen duten estatuen" zerrendatik atera eta egun gutxira –nazioarteak erabaki hori txalotu zuen–, Trump Administrazioak berriro sartu zuen zerrenda horretan. Estatu Batuek, beraz, Kuba berriro izendatu dute "terrorismoa sustatzen duen estatu", ea horrek ondorio konplexuak ekar diezazkioke Karibeko herrialde horri.
Erabaki-proposamena:
1. Nafarroako Parlamentuak Estatu Batuetako Gobernuari exijitzen dio "terrorismoa sustatzen duen estatu" izendapena ken diezaion Kubari.
2. Nafarroako Parlamentuak Espainiako Estatuko Gobernua premiatzen du Kuba "terrorismoa sustatzen duten estatuen" zerrendatik ateratzearen aldeko neurriak har ditzan berehala.

